
«Հայաստանի Հանրապետության պետական եկամուտների 2021-2025 թվականների զարգացման և վարչարարության բարելավման ռազմավարական ծրագիրը հաստատելու և Հայաստանի Հանրապետության կառավարության 2019 թվականի դեկտեմբերի 12-ի N 1830-L որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ ՀՀ պետական կառավարման համակարգի մարմինների, միջազգային կառույցների և հասարակական կազմակերպությունների կողմից ներկայացված առաջարկությունների 

	Առաջարկության հեղինակը, գրության համարը և ամսաթիվը
	Առաջարկության բովանդակությունը
	Ընդունման նպատակահարմարությունը

	ՀՀ էկոնոմիկայի նախարարություն
13.06.2020թ.
թիվ 29429-2020 

	«Հայաստանի Հանրապետության պետական եկամուտների կոմիտեի 2021-2025 թվականների զարգացման և վարչարարության բարելավման ռազմավարական ծրագիրը հաստատելու և Հայաստանի Հանրապետության կառավարության 2019 թվականի դեկտեմբերի 12-ի N 1830-Լ որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագիծն ընդհանուր առմամբ ողջունելի է. այնտեղ ամրագրված դրույթները միտված են հարկային և մաքսային համակարգի բարելավմանը, և դրանց արդյունավետ կիրարկման դեպքում համակարգի որակական և քանակական ցուցանիշների գծով կարող է արձանագրվել էական բարելավում։
	Ընդունվել է ի գիտություն:


	
	Միաժամանակ հայտնում ենք, որ Նախագծի առանձին դրույթների վերաբերյալ ՀՀ էկոնոմիկայի նախարարությունն ունի որոշակի առաջարկություններ, մասնավորապես.
· առաջարկում ենք Նախագծի նախաբանում հղում կատարել «Նորմատիվ իրավական ակտերի մասին» օրենքի համապատասխան դրույթներին՝ հաշվի առնելով, որ նախագծով նախատեսվում է փոփոխություն կատարել 2019 թվականի դեկտեմբերի 12-ի N 1830-Լ որոշման մեջ,
	Ընդունվել է: Որոշման նախագծում կատարվել է համապատասխան լրացում:

	
	· [bookmark: _Toc41138338]Էջ 107՝ 2.1.12. Ֆիզիկական անձանց և անձնական օգտագործման տրանսպորտային միջոցների մաքսային ռիսկերի կառավարման ավտոմատ համակարգ կետում 3)-րդ Ակնկալվող արդյունքներ ենթակետի գ. պարբերությունում «ՊԵԿ» բառը փոխարինել «մաքսային մարմին» բառերով,
	Ընդունվել է: Նախագծում կատարվել է համապատասխան փոփոխություն:

	
	· Էջ 122՝ 2.2.5. կետի վերնագիրը շարադրել հետևյալ խմբագրությամբ «ՏՀԶԿ «Հարկման բազայի խեղաթյուրման և շահույթների տեղաշարժ» (BEPS) ծրագրի գործողությունների (ստանդարտների) ներդրում»։ Նույն կետի 1)-ին ենթակետում «ՏՀԶԿ-ի «Հարկման բազայի խեղաթյուրման և շահույթների տեղաշարժ» (BEPS) ծրագրի» բառերից հետո լրացնել «(այսուհետ՝ BEPS ծրագիր)» բառերը,
	Ընդունվել է: Նախագծում կատարվել է համապատասխան փոփոխություն և լրացում:

	
	· [bookmark: _Toc41138364]Էջ 153՝ 3.2.6. ՊԵԿ մաքսային մարմինների տեխնիկական հագեցվածության ապահովում և արդիականացում կետում 2)-րդ Անհրաժեշտ միջոցառումներ ենթակետի բ. և ե. պարբերությունները խմբագրել մեկ պարբերության տեսքով (ըստ էության տեղի է ունեցել կրկնություն),
	Ընդունվել է: Նախագծում կատարվել է համապատասխան փոփոխություն:

	
	· [bookmark: _Toc41138379]Էջ 173՝ 5.2.3. ՊԵԿ կինոլոգիական կենտրոն կետում 1)-ին Նկարագրություն ենթակետում «հնարավորություններ» բառը փոխարինել «փորձը» բառով, նույն փոփոխությունը կատարել էջ 174-ում 2)-րդ Անհրաժեշտ միջոցառումներ ենթակետի ա. պարբերությունում։
	Ընդունվել է: Նախագծում կատարվել է համապատասխան փոփոխություն:

	
	Միևնույն ժամանակ նշենք, որ ՀՀ էկոնոմիկայի նախարարությունը հայտնում է իր պատրաստակամությունը՝ մասնակցելու Նախագծից բխող հետագա գործողությունների մասով հնարավոր կազմակերպվելիք քննարկումներին։
	Ընդունվել է ի գիտություն:

	ՀՀ ֆինանսների նախարարություն
23.06.2020թ.
թիվ 01/2-3/9284-2020
	Համեմատելով ՀՀ կառավարության 2019 թվականի դեկտեմբերի 12-ի թիվ 1830-Ն որոշման 1-ին կետով հաստատված՝ Հայաստանի Հանրապետության պետական եկամուտների կոմիտեի 2020-2024 թվականների զարգացման և վարչարարության բարելավման ռազմավարական ծրագիրը և քննարկման ներկայացված վերոնշյալ ծրագիրը՝ կարելի է փաստել, որ նշյալ երկու փաստաթղթերի միջև բովանդակային առումով տարբերություններն էական չեն և հիմնականում պայմանավորված են ստեղծված տնտեսական իրավիճակով։ Ավելին, քննարկման ներկայացված ծրագրով սահմանված միջոցառումները կրկնում են ՀՀ կառավարության վերոնշյալ որոշմամբ հաստատված ռազմավարական ծրագրով նախատեսված միջոցառումները։ Այդ կապակցությամբ, հաշվի առնելով նաև այն, որ վերոնշյալ ռազմավարական ծրագրի վերաբերյալ ՀՀ ֆինանսների նախարարության կողմից նախկինում ներկայացված նկատառումները հիմնականում չեն ընդունվել և պատշաճ քննարկման առարկա չեն դարձել՝ հայտնում ենք, որ պնդում ենք նախորդ ռազմավարության ծրագրի վերաբերյալ ներկայացված մեր առաջարկությունները։

	Երկու ռազմավարական ծրագրերի (2020-2024 ու 2021-2025) բովանդակային առումով ոչ էական տարբերությունների հետ կապված հարկ է նշել, որ  Հայաստանի Հանրապետության պետական եկամուտների կոմիտեի 2020-2024 թվականների զարգացման և վարչարարության բարելավման ռազմավարական ծրագրի հաստատումից հետո կարճ ժամանակահատված է անցել (6 ամիս): Նշված ժամանակահատվածում  2020-2024թթ. ռազմավարական ծրագրով սահմանված միջոցառումներին ուղղված աշխատանքները թեև արդեն իսկ մեկնարկել են, սակայն դրանք այս պահին չէին կարող ավարտված լինել, հետևաբար 2021-2025թթ. ռազմավարական ծրագիրը, որպես ՀՀ ՊԵԿ զարգացման ուղղությունները և նպատակադրումները ներկայացնող ամբողջական փաստաթուղթ, իր մեջ ներառում է նաև 2020-2024թթ. ռազմավարական ծրագրով սահմանված և չավարտված միջոցառումները, որի փոփոխությունները տարեց տարի ավելի էական են լինելու: Միաժամանակ, ՀՀ կառավարության վերը նշված որոշմամբ նախատեսվում է 2021 թվականից սկսած՝ մինչև յուրաքանչյուր տարվա ապրիլի 15-ը ՀՀ վարչապետի աշխատակազմ ներկայացնել նախորդ տարվա ռազմավարական ծրագրի առաջընթացի հաշվետվությունը, իսկ առաջիկա հինգ տարվա համար ռազմավարության փոփոխությունները պետք է ներկայացվեն մինչև հուլիսի 1-ը, հետևաբար հաջորդ տարիների համար առանց հաստատված ռազմավարական ծրագրով արձանագրված արդյունքները պարզելու ռազմավարության վերանայման մտավախությունը հիմնավոր չէ:
 ՀՀ կառավարության 12.12.2019թ. թիվ 1830-Լ որոշմամբ նախատեսվել է ՀՀ ՊԵԿ ռազմավարական ծրագրի ամենամյա վերանայում՝ այն հիմնավորմամբ, որ ՀՀ ՊԵԿ-ը յուրաքանչյուր տարի պետք է ունենա հաջորդ 5 տարիների իր զարգացման տեսլականը: Այն չպետք է լինի քարացած կառույց, այլ տեխնոլոգիական նորարարություններին, բիզնես միջավայրի զարգացումներին, սոցիալ-տնտեսական փոփոխություններին համահունչ յուրաքանչյուր տարի պետք է սահմանի հաջորդ տարիների իր զարգացման ուղղությունները: ՀՀ կառավարության որոշմամբ Ռազմավարության ընդունումից հետո ընդամենը 6 ամիս անց, երբ գործընթացները դեռևս չեն հասցրել թափ հավաքել (պայմանավորված նաև համավարակի հանգամանքով), յուրաքանչյուր տարի առաջիկա 5 տարվա համար վերանայված ռազամավարություն ունենալու կառավարության որոշման դրույթը վերանայելու առաջարկը, երբ այն նույնիսկ չի հասցրել կիրառվել, թեկուզ իրավական ակտի կայունության տեսանկյունից չի կարող ընդունելի համարվել: Միաժամանակ, հարկ ենք համարում նշել, որ առաջիկա տարիների համար յուրաքանչյուր տարի ռազմավարական ծրագրի վերանայման պրակտիկան արդեն երկար ժամանակ է կիրառվում է հենց ֆինանսների նախարարության կողմից` յուրաքանչյուր տարի առաջիկա 3 տարիների համար պետական միջնաժամկետ ծախսերի ծրագիր մշակելու դեպքում, որն ի տարբերություն ռազմավարական ծրագրի, կառավարության կողմից հաստատվում է նորմատիվ իրավական ակտով: Տվյալ պարագայում հասկանալի չէ ՀՀ ֆինանսների նախարարության դիրքորոշումը, որով ոչ նպատակահարմար է համարվում յուրաքաչյուր տարի ծրագիրը վերանայելու ու զարգացման նոր՝ տվյալ ժամանակաշրջանի մարտահրավերներին համահունչ զարգացման տեսլական ունենալու  ՀՀ ՊԵԿ հնարավորությունը:
 ՊԵԿ 2020-2024թթ. ռազմավարական ծրագրի նախագծի վերաբերյալ ՀՀ ֆինանսների նախարարության կողմից ներկայացված առաջարկությունները, որոնց մի մասը կրկնվել են նաև ներկայացված գրությունում, դեռևս անցյալ տարի ամբողջությամբ մանրամասն քննարկվել են և դրանց վերաբերյալ ՊԵԿ տեսակետը մանրամասն արտացոլվել է նախագծին կցվող ամփոփաթերթում:

	
	Միաժամանակ, քննարկման ներկայացված նախագծի վերաբերյալ լրացուցիչ հայտնում ենք հետևյալը․
1.Առաջարկում ենք Ծրագրի նախագիծը համապատասխանեցնել ՀՀ Կառավարության 2017 թվականի հոկտեմբերի 5-ի թիվ 42 արձանագրային որոշմամբ հաստատված՝ «Պետական եկամուտների և ծախսերի վրա ազդեցություն ունեցող ռազմավարական փաստաթղթերի մշակման, ներկայացման և հսկողության իրականացման մեթոդական հրահանգի» դրույթներին։

	Ռազմավարական ծրագրի մշակման ընթացքում որպես ուղեցույց կիրառվել է ՀՀ Կառավարության 2017 թվականի հոկտեմբերի 5-ի թիվ 42 արձանագրային որոշմամբ հաստատված՝ Պետական եկամուտների և ծախսերի վրա ազդեցություն ունեցող ռազմավարական փաստաթղթերի մշակման, ներկայացման և հսկողության իրականացման մեթոդական հրահանգը, որին համապատասխանության հարցն արդեն որոշվել է  ՊԵԿ 2020-2024թթ. ռազմավարական ծրագիրը հաստատելու մասին ՀՀ կառավարության 12.12.2019թ N 1830-Լ որոշմամբ:
Միաժամանակ, այս դիրքորոշմանն առնչվող առավել կոնկրետ առաջարկություններ ներկայացնելու դեպքում դրանք լրացուցիչ կարող են քննարկվել:

	
	2.Առաջարկում ենք Ծրագրի նախագծով սահմանել միջոցառումների իրականացման հստակ ժամանակացույց, քանի որ հասկանալի չէ, թե կոնկրետ որ միջոցառումը ինչ ժամանակահատվածում է պլանավորվում իրականացնել։
	Ընդունվել է: Ռազմավարական ծրագրի նախագծում ներկայացվում է նաև միջոցառումների կատարման ժամանակացույցը:

	
	3.Կարծում ենք, որ հարկային վարչարարության արդյունավետության գնահատման տեսանկյունից կարևոր է հարկային ճեղքի (հատկապես վարչարարության ճեղքի) կրճատման շարունակական ապահովումը: Այս առումով, առաջարկում ենք Ծրագրի նախագծում արտացոլել հարկային պոտենցիալի և  ճեղքի գնահատականների առկայության պարագայում հարկային ճեղքի շարունակական նվազեցման նպատակադրումը՝ որպես հարկային վարչարարության արդյունավետությունը բնութագրող ցուցանիշ:

	Ծրագրի նախագծում առաջարկվող միջոցառման՝ «2.2.6 Հարկային պոտենցիալի, ստվերի և հարկային ճեղքի գնահատում» միջոցառմամբ նախատեսվում է  մշակել և ներդնել տնտեսության հարկունակ ոլորտներում ոլորտային ստվերի և հարկային պոտենցիալի գնահատման արդի մեթոդաբանության և ծրագրային լուծումների հիման վրա գործող համակարգ, որից հետո նոր հնարավոր կլինի իրականացնել պարբերական գնահատումներ: Այս փուլում որպես հարկային վարչարարության արդյունավետությունը բնութագրող ցուցանիշներ ծրագրում թիրախավորվել են Հարկեր / ՀՆԱ ցուցանիշը և վարչարարության արդյունավետության գործակիցը (ընթացիկ ծախս / հավաքագրված եկամուտ հարաբերակցությունը), որոնց բարելավումն իրենց հերթին հանգեցնելու են վարչարարկան ճեղքի նվազեցմանը: Վարչարարական ճեղքի նվազեցման նպատակադրմանը հնարավոր կլինի անդրադառնալ այն գնահատելուց և գնահատման համակարգը ներդնելուց հետո միայն:

	
	4.Հաշվի առնելով այն, որ առաջիկա տարիների ՀՀ տնտեսական ցուցանիշները արտացոլված են Միջնաժամկետ ծախսերի ծրագրում այսուհետ՝ ՄԺԾԾ և այն, որ 2021-2023 թվականների ՄԺԾԾ նախագիծը արդեն իսկ շրջանառվել է պետական մարմիններում և քննարկվել է ՀՀ վարչապետի մոտ (այդ թվում՝ ՀՀ պետական եկամուտների կոմիտեի մասնակցութմաբ)՝ հայտնում ենք, որ հասկանալի չէ, թե ինչու են ՀՀ պետական եկամուտների կոմիտեի կողմից ներկայացված կանխատեսումները տարբերվում ՄԺԾԾ ցուցանիշներից:
Այս առումով, գտնում ենք, որ ՀՀ կառավարության կազմում գտնվող ցանկացած մարմին ռազմավարություն մշակելիս պետք է առաջնորդվի ՀՀ կառավարության կողմից ընդունված միասնական կանխատեսումներով։ Ուստի, քանի որ ներկայումս երկարաժամկետ ռազմավարական ծրագիր և համապատասխան կանխատեսումներ առկա չեն և միակ հասանելի պաշտոնական միջնաժամկետ կանխատեսումները ՄԺԾԾ կանխատեսումներն են, գտնում ենք, որ պետք է առաջնորդվել դրանով։
Հաշվի առնելով վերոգրյալը՝ առաջարկում ենք Ծրագրի նախագծի Ամփոփ ներկայացում բաժնի 3-րդ կետի թիվ 1 աղյուսակով սահմանված կանխատեսումները համահունչ դարձնել վերոնշյալ ՄԺԾԾ կանխատեսումներին։
Միաժամանակ, հայտնում ենք մեր պատրաստակամությունը ՄԺԾԾ կանխատեսումներին առնչվող պարզաբանումներ ներկայացնելու և ըստ անհրաժեշտության 2024 և 2025 թվականների կանխատեսումները տրամադրելու կապակցությամբ։

	ՀՀ 2021-2023թթ. պետական միջնաժամկետ ծախսերի ծրագիրը դեռևս հաստատված չէ և, ինչպես նշված է առաջարկությունում, այն գտնվում է քննարկումների փուլում և դեռ հնարավոր է նորից փոփոխությունների ենթարկվի: Հաշվի առնելով ներկայումս հանրապետությունում տիրող համավարակը և ստեղծված սոցիալ տնտեսական իրավիճակը, արադարացված չէր լինի, եթե մեր կողմից հիմք ընդունվեր 2020-2022 թվականների համար հաստատված ՄԺԾԾ ծրագիրը, հետևաբար նախագծում ներկայացված են ՊԵԿ կանխատեսումներն ու  գնահատականները, որոնք ձևավորվել են նաև ՄԺԾԾ քննարկումների արդյունքում: 
Միաժամանակ, կարծում ենք, որ ռազմավարությունը և ՄԺԾԾ կարող են չհամընկնել, այլապես կբացակայի ՊԵԿ ռազմավարության մեջ նշված ցուցանիշների ներառման անհրաժեշտությունը: Անշուշտ, ՊԵԿ ռազմավարությունը պետք է համահունչ լինի ՀՀ կառավարության որդեգրած քաղաքականության ուղղություններին և ՄԺԾԾ-ին, սակայն կարևոր է, որ ինչպես շահագրգիռ այլ մարմիններ, ՊԵԿ-ն, որպես վարչարարություն իրականացնող մարմին, ևս ունենա նշված հարցերի վերաբերյալ իր տեսլականն ու գնահատականները, որը պետք է արտացոլված լինի զարգացման ռազմավարությունում: Բացի այդ, անհրաժեշտ է նկատի ունենալ, որ ՄԺԾԾ-երն ինքին ճկուն և փոփոխուն են և ՀՆԱ-ի կամ հարկային եկամուտների սպասումները և կանխատեսումները տարեկան ճշգրտվում են մի քանի անգամ, ուստի ներկայացված առաջարկությունն ընդունելու պարագայում, միայն այդ հիմքով, անհրաժեշտություն է առաջանալու տարեկան մի քանի անգամ փոփոխել նաև ՊԵԿ ռազմավարությունը, ինչը տրամաբանական չէ: 
Ֆինանսների նախարարության կողմից պարզաբանումներ ներկայացնելու և 2024 և 2025 թվականների կանխատեսումները տրամադրելու առաջարկն ինքնին ընդունելի է, սակայն կարծում ենք, որ միևնույն է այդ կանխատաեսումները ևս վերջնական չեն ու չեն կարող պարտադիր համարվել գոնե այն պարզ պատճառով, որ չեն ընդգրկվելու և հաստատվելու եռամյա ՄԺԾԾ ծրագրով, իսկ հաստատվելու դեպքում էլ կարող են դարձյալ փոփոխվել, հետևաբար կարևոր է, որ ՊԵԿ-ն ունենա իր գնահատականներն ու համոզմունքը կանխատեսումների իրականացման հավանականության վերաբերյալ: 


	
	5.Ծրագրի նախագծի Ամփոփ ներկայացում բաժնի 3-րդ կետի թիվ 1 աղյուսակի 7-րդ կետով ներկայացվում է հարկային վարչարարության արդյունավետության գործակցի նվազող հետագիծ, որը ենթադրում է ցուցանիշի բարելավում: Սակայն, կարծում ենք, որ անհրաժեշտ է ներկայացնել նաև նշված ցուցանիշի թիրախային արժեքը, որպեսզի հնարավոր լինի դատողություն անել, թե որքան հեռու են գտնվում փաստացի և կանխատեսվող ցուցանիշները թիրախային արժեքից և արդյոք նվազման տեմպը բավարար է մինչև 2025 թվականը թիրախային արժեքին հասնելու համար:
Ընդ որում, ցուցանիշի թիրախային արժեքը պետք է հիմնված լինի միջազգային փորձի վրա, հետևաբար անհրաժեշտ է նաև ներկայացնել ինչպես Հայաստանի Հանրապետության համար համադրելի, այնպես էլ առավել զարգացած երկրներում նշված ցուցանիշի արժեքները:

	Հարկային վարչարարության արդյունավետության գործակցի թիրախային արժեքը ներկայացված է նույն աղյուսակի 2025թ-ի համար նախատեսված սյունակում, իսկ փաստացին` 2020թ-ի սյունակում: Եթե խոսքը վերաբերում է, թե ինչ թիրախային ցուցանիշն է մեզ համար ընդունելի ընդհանրապես, ապա բնական է, որ այն պետք է մրցունակ լինի զարգացած տնտեսական, հարկային ու մաքսային համակարգեր ունեցող երկրների համանման ցուցանիշներին, որոնք տնտեսական միջավայրի և մեթոդաբանության առումներով տարբերվում են և կարող են ժամանակի ընթացքում փոփոխվել: Այս պահին, Հարկեր / ՀՆԱ ցուցանիշի համանմանությամբ, մենք թիրախավորել ենք ցուցանիշի շարունակական բարելավումը: 
Ինչ վերաբերում է միջազգային փորձին ու դրա ներկայացմանը, ապա ինչպես նշեցինք, տարբեր աղբյուրներ ունեն տարբեր գնահատականներ, հաշվառման ու հաշվարկման տարբեր մեթոդաբանություններ, իսկ երկրները զարգացման ժամանակագրական առանձնահատկություններ` առանց որոնց բացահայտման զուտ թվային տվյալների ներկայացումը ցուցանիշների համադրելիություն չի ապահովի: Հաշվի առնելով փաստաթղթի ընդունման նպատակը, նախագծում նման ծավալի տեղեկատվության ներառումը նպատակային չենք համարում: Հարկ է նշել, որ արդյունավետության ցուցանիշն ուղղակիորեն վերաբերում է պետական բյուջեի հարկային եկամուտներին և ՊԵԿ պահպանման ծախսերին, որոնք իրենց վերջնական կարգավորումներն են ստանում ոչ թե ներկայացված ռազմավարությամբ, այլ  ծրագրավորվում են բյուջետային գորընթացների ժամանակ, որի ընթացքում էլ, անհրաժեշտության դեպքում, դրանք կարող են առավել մանրամասն վերլուծվել և ճշգրտվել` այդ թվում հիմք ընդունելով միջազգային փորձը:

	
	6.Ծրագրի նախագծի Ներկա իրավիճակն ու մարտահրավերները բաժնի 2.1՝ Մակրոտնտեսական ակնարկ ենթաբաժնում ներկայացված մակրոտնտեսական ցուցանիշների (մասնավորապես, 2019 թվականի Հարկեր/ՀՆԱ ցուցանիշի) հաշվարկման մեթոդաբանության վերաբերյալ հայտնում ենք, որ անհասկանալի է, թե ինչու է հարկ վճարողներին վերադարձված ԱԱՀ-ի ամբողջ գումարը ներառվում հարկեր/ՀՆԱ ցուցանիշի հաշվարկում: Այս առումով, առաջարկում ենք ԱԱՀ-ի փոխհատուցման (վերադարձման) ենթակա գումարները բաժանել երկու մասի.
ա․ ԱԱՀ-ի գծով փոխհատուցվող (վերադարձվող) գումարներ, որոնք յուրաքանչյուր տարի վերադարձվում են ՀՀ հարկային օրենսդրությամբ սահմանված կարգով (օրինակ՝ ԱԱՀ զրոյական դրույքաչափով հարկվող գործարքներից առաջացած ԱԱՀ-ի փոխհատուցվող գումարներ, ԱԱՀ-ի վերադարձի (Tax free) հաշիվներով ՀՀ տարածքում վճարված ԱԱՀ-ի վերադարձված գումարներ և այլն)՝ անկախ հարկային եկամուտների հավաքագրման տեմպերից,
բ․ ԱԱՀ-ի գծով փոխհատուցվող (վերադարձվող) գումարներ, որոնց հարկ վճարողներին վերադարձման որոշումը կայացվել է՝ հաշվի առնելով հարկային տարվա ընթացքում արձանագրված եկամուտների կատարողականի բարձր ցուցանիշները (այդ թվում՝ օրենսդրական փոփոխությունների միջոցով):
Հաշվի առնելով վերոգրյալը՝ գտնում ենք, որ ԱԱՀ-ի գծով փոխհատուցվող (վերադարձվող) գումարների՝ վերոնշյալ ձևով տարանջատման դեպքում է միայն հնարավոր դատողություններ կատարել, թե Հարկեր/ՀՆԱ ցուցանիշի հաշվարկման նպատակով այդ գումարների որ մասը կարելի է ներառել։
Բացի այդ, նույն ենթաբաժնում նշվում է, որ Հարկեր/ՀՆԱ հարաբերակցության ցուցանիշը, որը հանդիսանում է հարկային վարչարարության արդյունավետության գնահատման հիմնական ագրեգացված ցուցանիշ, միջինում կազմել է 21.42 տոկոս: Այս առումով, հայտնում ենք, որ հասկանալի չէ, թե որ թվականների միջինի մասին է խոսքը, քանի որ
2017-2019 թվականների միջինով նշյալ ցուցանիշը 21․3 տոկոս է, իսկ 2018-2019 թվականների միջինով՝ 21․6։
Միաժամանակ, հարկ է նկատել, որ հարկեր/ՀՆԱ ցուցանիշի բարելավմանը զգալի նպաստել է նաև 2019 թվականին ավտոմեքենաների ներմուծման կտրուկ աճը: Հետևաբար, կարծում ենք, որ արդարացի կլիներ հարկեր/ՀՆԱ ցուցանիշի հաշվարկման նպատակով գնահատել նաև այդ գործոնի ազդեցության չափը և հարկային վարչարարության արդյունավետության մասին եզրահանգումներն կատարել՝ չեզոքացնելով նշյալ գործոնի ազդեցությունը։

	Ծրագրի նախագծի Ներկա իրավիճակն ու մարտահրավերները բաժնի 2.1՝ Մակրոտնտեսական ակնարկ ենթաբաժնում ներկայացված մակրոտնտեսական ցուցանիշների (մասնավորապես, 2019 թվականի Հարկեր/ՀՆԱ ցուցանիշի) հաշվարկման մեթոդաբանության վերաբերյալ հայտնում ենք, որ հարկ վճարողներին վերադարձված ԱԱՀ-ի ամբողջ գումարը, ինչպես նաև եկամտային հարկի գումարը ներառվել են հարկեր/ՀՆԱ ցուցանիշի հաշվարկում, քանի որ այդ գումարները նվազեցվում են ՊԵԿ կողմից հավաքագրված հարկային եկամուտների ցուցանիշից: Ընդ որում, տվյալները ներկայացված են ինչպես այդ գումարները հաշվարկում ներառելու, այնպես էլ առանց ններառելու տարբերակներով` վարչարարության վերաբերյալ ամբողջական տեղեկատվություն ներկայացնելու նպատակով: Ներառելու տարբերակը նպատակ ունի բացահայտել նաև հաշվետու տարվա ընթացքում հարկ վճարողների կողմից փաստացի հայտարարգրած և հարկային մարմինների կողմից լրացուցիչ առաջադրած հարկային պարտավորությունների կատարման իրական մեծությունը, որը պետական բյուջեի կատարման տեսանկյունից ներկայացվում է հարկ վճարողներին վերադարձված գումարները նվազեցրած, որը ևս արտացոլված է նախագծում: 
Ինչ վերաբերում է Հարկեր/ՀՆԱ հարաբերակցության 21.42 տոկոս միջին ցուցանիշին, ապա հայտնում ենք, որ ներկայացվածը 2014-2019թթ միջին ցուցանիշն է, քանի որ ակնարկը, ինչպես նաև աղյուսակը վերաբերում են վերջին 6 տարիների ցուցանիշներին:
Հարկ է նշել նաև, որ նախագծի նպատակն ամենևին հարկային վարչարարության արդյունավետության գնահատման վերլուծություն իրականացնելը չէ, այլ զարգացման ուղղությունները նախանշելն ու նպատակները թիրախավորելն է:  Մակրոտնտեսական ակնարկ ենթաբաժնում ներկայացված ցուցանիշներն արտացոլում են փաստացի իրողություններն ու արձանագրված արդյունքները, իսկ  ավտոմեքենաների ներմուծման աճի գործոնի ազդեցությունը չեզոքացված է վերադարձված ԱԱՀ-ի գումարների աննախադեպ աճով: Ավտոմեքենաների ներմուծման աճի և դրանց ազդեցության մասին տեղեկություններն առավել մանրամասն ներկայացված են ՊԵԿ 2019թ տարեկան հաշվետվությունում և այլ հրապարկված փաստաթղթերում: 

	
	7.Ծրագրի նախագծի 5.2.1-րդ կետում նկարագրված է ՀՀ պետական եկամուտների կոմիտեի «Ուսումնական կենտրոն» պետական ոչ առևտրային կազմակերպության արդիականացման և վերաիմաստավորման ուղղությամբ միջոցառումների իրականացման եղանակը: Այդ պետական ոչ առևտրային կազմակերպությունը կազմակերպում է վերապատրաստման դասընթացներ՝ ՀՀ հարկային և մաքսային մարմինների ծառայողների համար։ Մեր դիտարկմամբ, պետական կառավարման համակարգի մարմինների կազմում առանձին ուսումնական հաստատություն ունենալու անհրաժեշտությունը չի բխում ՀՀ Կառավարության ծախսային քաղաքականության արդյունավետության բարձրացման տեսանկյունից հանրային ֆինանսների նպատակային, խնայողաբար և ադյունավետ օգտագործման տեսլականից, քանի որ նմանատիպ հաստատությունների կողմից մատուցվող կրթական բնույթի ծառայությունները ավանդաբար շուկայական այլընտրանքի համեմատությամբ ցածր արդյունավետություն (գին/որակ հարաբերություն) ունեն: Հետևաբար, առաջարկում ենք քննարկել վերոնշյալ պետական ոչ առևտրային կազմակերպության լուծարման և վերապատրաստման ծառայությունը համապատասխան ԲՈՒՀ-երի կամ մասնագիտական որևէ այլ կազմակերպության միջոցով իրականացնելու հնարավորությունը և նպատակահարմարությունը:
Նույնը վերաբերում է նաև Ծրագրի նախագծի 5.2.3-րդ կետով սահմանված՝ ՀՀ պետական եկամուտների կոմիտեի կինոլոգիական կենտրոնի ծառայողական կարողությունների կատարելագործմանն ու Ծրագրի նախագծի 3․2․1-րդ կետում նախատեսված հարկային և մաքսային հսկողության շրջանակներում փորձաքննություններ իրականացնելու նպատակով փորձագիտական լաբորատորիաների ստեղծմանը: Կարծում ենք, որ այս հարցերը նույնպես պետք է դիտարկել վերը նկարագրված տրամաբանության շրջանակում՝ նշված կենտրոնի գործողությունը պետք է դադարեցնել և քննարկել նրա կողմից մատուցվող, ինչպես նաև վերոնշյալ նպատակով փորձագիտական ծառայությունները մրցակցային կարգով մասնագիտացված կազմակերպություններից ձեռք բերելու նպատակահարմարության հարցը։

	Ծրագրի 5.2.1 կետի վերաբերյալ. 
ՀՀ ՊԵԿ ծառայողների պարբերաբար արդյունավետ վերապատրաստման ծրագրեր իրականացնելու, մասնագիտական կարողություններն ու իրազեկվածության մակարդակը բարձրացնելու նպատակով կարևորվում է ՀՀ ՊԵԿ Ուսումնական կենտրոնի գործունեությունը: Հայաստանում գործող ոչ մի ԲՈՒՀ չի կարող իրականացնել ուսումնական կենտրոնի գործառույթները, ինչը պայմանավորված է այն հանգամանքով, որ ՀՀ ՊԵԿ Ուսումնական կենտրոնը չի հանդիսանում բարձրագույն կրթություն մատուցող կառույց, այլ անհրաժեշտ, գործառույթների արդյունավետ իրականացմանն ուղղված մասնագիտական վերապատրաստման ծրագրեր է իրականացնում ՀՀ ՊԵԿ աշխատակիցների համար: 
Ուսումնական գործընթացը բարձր մակարդակով կազմակերպելու համար ՀՀ ՊԵԿ Ուսումնական կենտրոնում առկա են ուսումնական 6 լսարաններ՝ հագեցած անհրաժեշտ գույքով և տեխնիկայով, մասնավորապես՝ 4 լսարաններում առկա են պրոյեկտորներ (որոնցից 2-ը ինտերակտիվ պրոյեկտորներ են), 1 լսարան կահավորված է մաքսային հսկողության իրականացման ուսուցման սարքավորումներով, 4 լսարանում առկա են ընդհանուր թվով շուրջ 80 համակարգիչներ, որոնք օգտոգործվում են թե ուսումական գործընթացների, թե համակարգչային եղանակով թեստավորումների համար: Հարկ է նշել, որ Հայաստանում գործող ոչ մի ԲՈՒՀ հագեցված չէ նույնատիպ մասնագիտական լսարաններով:
Հարկային և մաքսային ծառայողների ուսումնական և վերապատրաստման դասընթացները նպատակահարմար է կազմակերպել ՀՀ ՊԵԿ համակարգի աշխատակիցների կողմից, կանխելու համար ծառայողական օգտագործման տեղեկատվության արտահոսքը, քանի որ վերապատրաստման և ուսումնական դասընթացների մեծ մասը պարունակում են ծառայողական գաղտնիք: Դրանք, մասնավորապես, առնչվում են մաքսանենգության դեմ պայքարին, մաքսային հսկողության հատուկ սարքավորումների օգտագործմանը, օպերատիվ հետախուզական գործառույթներին, հարկ վճարողներին վերաբերող տվյալների էլեկտրոնային բազային և այլն: Հարկ է նշել նաև, որ հարկային և մաքսային ծառայողների վերապատրաստման ծրագրերից բացի ուսումնական կենտրոնը, օրենսդրական փոփոխությունների իրազեկման շրջանակներում, կազմակերպում է դասընթացներ նաև հարկ վճարողների համար:
 Վերը նշված հիմնավորմամբ ուսումնական կենտրոնի կողմից մատուցվող ծառայությունները մասնավորին պատվիրակելը, մեր կարծիքով, կլինի առավել ծախսատար և կհանգեցնի դասընթացների օգտավետության նվազմանը:
Ծրագրի 5.2.3 կետի վերաբերյալ.
ՀՀ ՊԵԿ մաքսանեգնության դեմ պայքարի վարչության շնագիտական բաժնի /կենտրոն/ կողմից մատուցվող ծառայությունները մրցակցային կարգով մասնագիտացված կազմակերպություններից ձեռք բերելը հնարավոր չէ` հաշվի առնելով այն հանգամանքը, որ Հայաստանի Հանրապետությունում բացակայում է նմանատիպ ծառայություններ մատուցող որևէ կազմակերպություն: Ավելին՝ երբեմն Մաքսանեգնության դեմ պայքարի վարչությանն են դիմում Ազգային անվտանգության ծառայությունը և Ոստիկանության կազմակերպված հանցավորության դեմ պայքարի վարչության թմրամիջոցների անօրինական շրջանառության դեմ պայքարի վարչությունը` հայցելով Մաքսանեգնության դեմ պայքարի վարչության շնագիտական բաժնի շնագետների և ծառայողական շների մասնակցության ապահովումը քրեական դատավարության օրենսգրքով սահմանված խուզարկություններին, ինչպես նաև ստացված օպերատիվ տեղեկությունների հիման վրա ՀՀ պետական սահմանը հատող անձանց և տրանսպորտային միջոցների նկատմամբ հսկողության իրականացման գործողություններին, քանի որ նշված գերատեսչությունների կազմում առկա ծառայողական շները անհրաժեշտ վարժեցում չեն անցել թմրամիջոցների և հոգեմետ նյութերի հայտնաբերման ուղղությամբ:
Մաքսանենգության դեմ պայքարի վարչության կողմից նախաձեռնվել է, որ Շնագիտական կենտրոնի աշխատակիցներից և ծառայողական շներից մշտապես հերթապահություն իրականացնեն «Ագարակ» պետական սահմանի անցման կետում, քանի որ Իրանի Իսլամական Հանրապետության հետ սահմանը մշտապես հանդիսանում է ռիսկային գոտի Հայաստանի Հանրապետություն թմրամիջոցների անօրինական ներմուծման, ինչպես նաև Հայաստանի տարածքով դրանց տարանցիկ փոխադրման տեսանկյունից, ինչը հանդիսանում է պետության ազգային անվտանգությանը սպառնացող վտանգ: Սահմանային անցակետերում շուրջօրյա կինոլոգիական ծառայության ապահովումն ընդգրկվել է ինչպես ՀՀ ՊԵԿ 2020-2024 թվականների, այպես նաև 2021-2025 թվականների զարգացման և վարչարարության բարելավման ռազմավարական ծրագրում:
Հատկանշական է նաև, որ մաքսանենգների կողմից ամբողջ աշխարհում սկսվել են օգտագործվել թմրամիջոցների՝ մաքսային հսկողությունից թաքցման այնպիսի եղանակներ, որոնց դեպքում թմրամիջոցները հաճախ հնարավոր է լինում հայտնաբերել միայն ծառայողական շների օգնությամբ, և նշված դեպքերում նույնիսկ տեխնիկական միջոցների, այդ թվում՝ ռենտգեն սարքավորումների միջոցով հնարավոր չի լինում բացահայտել ապօրինի խմբաքանակների տեղափոխումը:
Համաշխարհային մաքսային կազմակերպության Կիոտոյի վերանայված կոնվենցիայի 6-րդ գլխի ուղեցույցում նույնպես կարևորվում է մաքսային մարմինների կողմից հատուկ վարժեցված շների օգտագործումը թմրամիջոցների, պայթուցիկ նյութերի, զենքի և այլ ապրանքների հայտնաբերման գործում՝ որպես հսկողության ոչ ինտրուզիվ ձև:
Հաշվի առնելով վերոգրյալը՝ գտնում ենք, որ ՀՀ մաքսային ծառայության կազմում կինոլոգիական կենտրոնի գործունեության դադարեցումը կհանդիսանա հետ քայլ ՀՀ մաքսային մարմինների զարգացման տեսանկյունից, ինչպես նաև կարող է խթանել ՀՀ պետական սահմանով թմրամիջոցների ապօրինի տեղափոխումը: 
Ծրագրի 3.2.1 կետի վերաբերյալ.
Հարկային և մաքսային հսկողության շրջանակներում փորձաքննություններ իրականացնելու նպատակով փորձագիտական լաբորատորիաներ ստեղծելու միջոցառումն անհրաժեշտ է այն հիմնավորմամբ, որ սեփական փորձագիտական լաբորատորիաներ ունեն բոլոր առաջավոր պետությունների մաքսային մարմինները, որը հնարավորություն է տալիս զգալիորեն կրճատել փորձաաքննության համար պահանջվող ժամանակը, բարձրացնել իրականացովող փարձաքննության աշխատանքների որակը, իրականացնել մի շարք նեղ մասնագիտական փորձաքննություններ, որը պահանջվում է, օրինակ, ապրանքների դասակարգման կամ ոչ սակագնային կարգավորման ժամանակ, և որի մասով այլ փորձագիտական կենտրոններ հնարավոր է չտիրապետեն նեղ մասնագիտական հմտությունների:

	
	8.Ծրագրի նախագծի 2.2.2-րդ կետով նախատեսվում է ներդնել ֆիզիկական անձանց եկամուտների և ծախսերի ինքնահայտարարագրման ավտոմատացված համակարգ: Ծրագրի շրջանակներում նախատեսվում է մշակել օրենսդրական նախաձեռնությունների փաթեթ, որով կնախատեսվի ֆիզիկական անձանց եկամուտների հետ մեկտեղ, ծախսերի (օրինակ, կրթության, առողջապահության, առևտրի և ծառայությունների ոլորտներում կատարված ծախսերի) հայտարարագրում և որոշակի տոկոսով դրանց նվազեցում՝ տվյալ տարում ստացված համախառն եկամտից:
Այս առումով, հայտնում ենք, որ ՀՀ ֆինանսների նախարարության կողմից մշակվել է ՀՀ հարկային օրենսգրքում լրացումներ և փոփոխություններ նախատեսող նախագիծ, որով արդեն իսկ նախատեսվում է ներդնել ֆիզիկական անձանց եկամուտների համատարած հայտարարագրման համակարգ: Նախատեսվում է ընթացիկ տարում ՀՀ պետական եկամուտների կոմիտեի հետ համագործակցությամբ լրամշակել այդ նախագիծը և սահմանված կարգով ներկայացնել Կառավարության ու Ազգային Ժողովի քննարկմանը:
Հաշվի առնելով վերոգրյալը՝ առաջարկում ենք միջոցառումը հանել Ծրագրի նախագծից կամ դրա շրջանակներում նախատեսել այն ծրագրային լուծումների իրականացումը, որոնք անհրաժեշտ են լինելու համակարգի գործունեությունն ապահովվելու համար:

	Միջոցառումը նախատեսված է եղել դեռևս 2020-2024 թվականների ՊԵԿ  զարգացման և վարչարարության բարելավման ռազմավարական ծրագրում և ողջունելի է, որ արդեն ունենք արձանագրված արդյունքներ օրենսդրական նախաձեռնությունների մասով, որն ինչպես նշված է առաջարկությունում, իրականացվում է ՊԵԿ-ի հետ համագործակցելով: Հաշվի առնելով, որ ռազմավարական ծրագրով նախատեսված միջոցառումը դեռևս ավարտված չէ և ակնկալվող արդյունքների չափելի ցուցանիշը, այն է` «ֆիզիկական անձանց եկամուտների և ծախսերի ինքնահայտարարագրման ավտոմատացման համակարգը ներդրված է» դեռևս արձանագրված չէ,  ուստի միջոցառումը հանելու առաջարկն այս փուլում ընդունելի չէ:

	
	9.Ծրագրի նախագծի 2.2.6-րդ կետով նախատեսված՝ «Հարկային պոտենցիալի, ստվերի և հարկային ճեղքի գնահատում» միջոցառման համար, որպես ակնկալվող արդյունք, սահմանված է ՀՀ տնտեսության ստվերայնության մակարդակի և հարկային պոտենցիալի ոլորտային գնահատման ընդունված մեթոդաբանությունը և ընդունված մեթոդաբանության հիման վրա գնահատման աշխատանքների իրականացման ծրագրային մոդուլի մշակման ընդունված տեխնիկական հանձնարարականը:
Վերոգրյալի կապակցությամբ, գտնում ենք, որ նման միջոցառման իրագործման արդյունքը պետք է լինի, ոչ թե մեթոդաբանության մշակումը կամ տեխնիկական հանձնարարականի մշակումը, այլ արդեն իսկ մշակված մեթոդաբանության և եթե անհրաժեշտ է՝ համապատասխան ծրագրային ապահովման միջոցով բացահայտված ստվերային ոլորտների կրճատումը և առկա հարկային պոտենցիալի լիարժեք օգտագործումը:
Միաժամանակ, վերոնշյալ կետով ներկայացված միջոցառման վերաբերյալ հայտնում ենք, որ Արժույթի միջազգային հիմնադրամի հետ կնքված եռամյա ծրագրի շրջանակներում հաստատված կառուցվածքային հենանիշերից մեկի` հարկային պոտենցիալի գնահատման միջոցառման (կատարման ժամկետ՝ 2019 թվականի դեկտեմբեր (2019 Article IV Consultation and Request for A Stand-By Arrangement-Press Releases; Staff Report; And Statement by The Executive Director for The Republic of Armenia, June 2019, Table 2. Armenia: Structural Benchmarks)) իրականացման շրջանակներում ՀՀ ֆինանսների նախարարության կողմից ՀՀ պետական եկամուտների կոմիտեից և ՀՀ կենտրոնական բանկից ստացված առաջարկությունների, ինչպես նաև ՀՀ պետական եկամուտների կոմիտեի կողմից ներկայացված տեղեկատվության հիման վրա իրականացվել են հարկային պոտենցիալի և ճեղքի գնահատման աշխատանքներ: Արդյունքները 2019 թվականի դեկտեմբերին քննարկվել են ՀՀ փոխվարչապետի մոտ և հետագա աշխատանքների վերաբերյալ ձեռք են բերվել համապատասխան պայմանավորվածություններ: 2020 թվականի մայիսին (Republic of Armenia: Second Review Under the Stand-By Arrangement, Requests for Augmentation of Access, Modification of Performance Criteria, and Monetary Policy Consultation Clause-Press Release; Staff Report; Staff Supplement; and Statement by the Alternate Executive Director) վերոնշյալ կառուցվածքային հենանիշը բաժանվել է ենթամասերի (քանի որ 2019 թվականի արդյունքներով համարվել էր չիրականացված), որոնցից մեկը նվիրված է հարկային պոտենցիալի գնահատման և հարկային ճեղքի առաջացման պատճառների բացահայտմանն ուղղված հետազոտության իրականացմանը, և որպես վերջնաժամկետ սահմանվել է 2020 թվականի հոկտեմբեր ամիսը:
Հաշվի առնելով վերոգրյալը՝ առաջարկում ենք Ծրագրի նախագծում արտացոլել նաև այս ուղղությամբ արդեն իսկ իրականացված աշխատանքները և ձեռք բերված պայմանավորվածությունների կատարման ընթացքը, ինչպես նաև Արժույթի միջազգային հիմնադրամի հետ համաձայնեցված կառուցվածքային հենանիշի ուղղությամբ տարվող աշխատանքները:
Ամփոփելով վերոգրյալը՝ գտնում ենք, որ Ծրագրի նախագիծը վերանայման կարիք ունի։

	Նշված միջոցառումը նախատեսված է հենց հարկային ստվերի և հարկային պոտենցիալի գնահատման համար, որի արդյունքը ստվերի և հարկային պոտենցիալի գնահատման մեթոդաբանության հիման վրա ծրագրային մոդուլի ստեղծումն է: Որպես ռազմավարական նպատակ, այս միջոցառման արդյունքում ներդրվելու է ստվերի և հարկային պոտենցիալի գնահատման համակարգ, որը հնարավորություն կտա սկզբնական տվյալների համակարգ ներմուծման դեպքում ավտոմատ արտածել ըստ կոնկրետ ժամանակահատվածի և ըստ ոլորտների ստվերի և հարկային պոտենցիալի գնահատականը, ինչը հսկողական միջոցառումների արդյունքում իրացվելու պարագայում նոր կարող է հանգեցնել ստվերի կրճատման կամ պոտենցիալի լիարժեք օգտագործման:
Ինչ վերաբերում է  Արժույթի միջազգային հիմնադրամի հետ կնքված եռամյա ծրագրի շրջանակներում հաստատված կառուցվածքային հենանիշերից  հարկային պոտենցիալի գնահատման և հարկային ճեղքի առաջացման պատճառների բացահայտմանն ուղղված հետազոտության իրականացմանը, ապա ինչպես նշված է առաջարկությունում, այն իրականացվելու է այս տարվա ընթացքում, իսկ նախագիծը վերաբերում է 2021-2025 թվականներին: Այս ուղղությամբ ւաշխատանքներն ընթանում են նախատեսված ժամանակացույցով և դրա արդյունքների վերաբերյալ տեղեկատվությունը կներկայացվի ՀՀ կառավարություն: 
Կարծում ենք ներկայացված նախագիծը համապատասխանում է ՀՀ կառավարության կողմից արդեն իսկ հավանության արժանացած սկզբունքներին ու մոտեցումներին, իսկ նոր և առավել կոնկրետ առաջարկությունների դեպքում պատրաստ ենք դրանք քննարկել:

	ՀՀ տարածքային կառավարման և ենթակառուցվածքների նախարարություն
08.06.2020թ.
թիվ 28307-2020
	Տարածքային կառավարման և ենթակառուցվածքների նախարարությունը «Հայաստանի Հանրապետության պետական եկամուտների կոմիտեի 2021-2025 թվականների զարգացման և վարչարարության բարելավման ռազմավարական ծրագիրը հաստատելու և Հայաստանի Հանրապետության կառավարության 2019 թվականի դեկտեմբերի 12-ի N1830-Լ որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ առաջարկություններ չունի։
	Ընդունվել է ի գիտություն։

	ՀՀ բարձր տեխնոլոգիական արդյունաբերության նախարարություն
08.06.2020թ.
թիվ 28273-2020
	«Հայաստանի Հանրապետության պետական եկամուտների կոմիտեի 2021-2025 թվականների զարգացման և վարչարարության բարելավման ռազմավարական ծրագիրը հաստատելու և Հայաստանի Հանրապետության կառավարության 2019 թվականի դեկտեմբերի 12-ի N1830-Լ որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ առաջարկում ենք՝
1. 2.3 կետում հարկային ընթացակարգերի ավտոմատացման աշխատանքների մեջ դիտարկել նաև ՀԴՄ-ների գեներացման ծրագրային ապահովման միջոցի համակցումը տնտեսվարողների մոտ տեղադրված էլեկտրոնային վաճառքի ծրագրերին: 
	ՀՀ կառավարության 05.10.2017թ. թիվ 1318-Ն որոշման Հավելված 1-ով հաստատված «Հսկիչ-դրամարկղային մեքենային և ցանցային կապի միջոցներին ներկայացվող տեխնիկական պահանջների» 14-րդ կետով նախատեսված է, որ ՀԴՄ-ները պետք է ապահովեն ապրանքների կամ աշխատանքների կամ ծառայությունների հաշվառման ծրագրերից (այդ թվում՝ հաշվապահական կամ կառավարչական) կամ համակարգչից ապրանքների կամ աշխատանքների կամ ծառայությունների անվանումների, քանակների, դրամարկղ մուտքագրված գումարների, պլաստիկ քարտերի միջոցով հաշվեգրված գումարների, ՀԴՄ-ի միջոցով կազմվող հաշվետվությունների ներմուծման և արտածման հնարավորությունը, ինչպես նաև ՀԴՄ կտրոնների տրամադրումը ՀԴՄ-ի կամ ՀԴՄ-ի ծրագիրն արտաքին (առևտրային) ծրագրերի հետ ինտեգրած լինելու դեպքում՝ արտաքին տպող սարքի միջոցով:

	
	2. 2.4 կետում մաքսային ընթացակարգերի ավտոմատացման աշխատանքների շրջանակում առաջարկում ենք ՀՀ ներմուծվող և արտահանվող պարտադիր լիցենզավորման ենթակա բոլոր ապրանքատեսականիները գույքագրել և դրանց համար ՀՀ արտաքին առևտրի ազգային մեկ պատուհան-ում ներառել նոր համակարգեր: 
	«Հայաստանի պետական կառավարման համար «Մեկ կանգառ, մեկ պատուհան» լուծման ստեղծում՝ սահմանային անցակետերում փորձնական իրականացմամբ» Եվրոպական միության կողմից ֆինանսավորվող նախագծի շրջանակներում նախատեսվում է ներդնել «Միասնական հայտ» (Single Application Form) ենթահամակարգ, որն ապահովելու է Հայաստանի Հանրապետություն ապրանքների ներմուծման և Հայաստանի Հանրապետությունից ապրանքների արտահանման համար անհրաժեշտ բոլոր թույլատվական փաստաթղթերի համար հայտերի ներկայացումը և թույլատվական փաստաթղթերի տրամադրումը։ 

	
	3. 1.1.3 կետի 2-րդ ենթակետում ավելացնել սահմանված պահանջների համաձայն սերվերային և ցանցային ենթակառուցվածքների տեխնիկական բնութագրի կազմում պարբերությունը:
	Ընդունվել է: Նախագծում կատարվել է համապատասխան լրացում։


	
	4. 1.1.6 կետով նախատեսվող հարկ վճարողների և հարկային մարմնի միջև փաստաթղթերի շրջանառության էլեկտրոնային համակարգը ներդնել Գլոբալ փոխգործելիության հարթակ (GIP)-ի տվյալների շտեմարանում:
	Ռազմավարական ծրագրի 1.1.6՝ Հարկային ստուգումներին և ուսումնասիրություններին վերաբերող բոլոր փաստաթղթերի՝ էլեկտրոնային եղանակով փոխանակման համակարգի ներդրում միջոցառմամբ նախատեսվում է նշված համակարգը ներդնել Հաշվետվությունների ներկայացման էլեկտրոնային համակարգում (https://file-online.taxservice.am): Համակարգի ներդրման արդյունքում հարկ վճարողների ու հարկային մարմնի միջև ստուգումներին ու ուսումնասիրություններին առնչվող փաստաթղթերը կփոխանակվեն Հաշվետվությունների ներկայացման էլեկտրոնային համակարգում՝ «Անձնական գրասենյակից», որը, մեկտեղելով հարկային հարաբերություններին առնչվող փաստաթղթերի ներկայացման ու ստացման գործընթացները, առավել արդյունավետ գործիք է հարկ վճարողների հարմարավետության ու ժամանակի խնայողության տեսանկյունից: Հետևաբար, Գլոբալ փոխգործելիության հարթակ (GIP)-ի տվյալների շտեմարանում վերը նշված համակարգի ներդրումը նպատակահարմար չէ։

	
	5. 1.1.9 կետով նախատեսվող հարկային փաստաթղթերի դուրսգրման և հաշվետվությունների ներկայացման համակարգի բջջային հավելվածի միջոցով մուտքը առաջարկում ենք իրականացվի mID և login/password եղանակներով:
	Հարկային փաստաթղթերի դուրսգրման և հաշվետվությունների ներկայացման համակարգի բջջային հավելվածին ներկայացվող տեխնիկական պահանջները և լուծումները կքննարկվեն միջոցառման շրջանակներում տեխնիկական առաջադրանքի մշակման փուլում։

	
	6. Էլեկտրոնային և թվային գործիքակազմի ներդրում և զարգացում բաժնում նախատեսվող էլեկտրոնային համակարգերը կախված իրենց միասնական ճարտարապետության աստիճանից ներդրվեն մեկ վեբ տիրույթում, ցանկալի է հասանելի լինեն ՀՀ ՊԵԿ պաշտոնական կայքի ենթադոմեյնային հասցեներով:
	Ընդունվել է ի գիտություն:

	
	7. 1.1.13, 1.1.14 և 1.1.20 կետերով նախատեսվող ՊԵԿ կողմից վարվող քրեական գործերին և իրականացվող օպերատիվ հետախուզության գործունեությանը վերաբերող փաստաթղթերի գծով էլեկտրոնային փաստաթղթավորման համակարգը, վարչական իրավախախտումների վերաբերյալ գործերով վարույթների էլեկտրոնային կառավարման համակարգը և դրոշմանիշային վճարի գծով չկատարված պարտավորությունների գանձման վարույթների հարուցման և վարչական ակտերի կայացման «Հարկատու 3» էլեկտրոնային համակարգի դրոշմանիշային վճարների բաժինը առաջարկում ենք ինտեգրել Էլեկտրոնային արդարադատության համակարգի շրջանակներում ստեղծվող համապատասխան գործառույթներով ենթահամակարգերին:
	Առաջարկությունը հաշվի կառնվի միջոցառումների կատարմանն ուղղված աշխատանքների շրջանակներում:

	
	8. 2.1.3 կետով նախատեսվող ինքնաշխատ ծանուցումների համակարգում պետք է սահմանել ռիսկային վարքագիծ դրսևորող հարկ վճարողների էլեկտրոնային ծանուցումներ ուղարկելու տարբերակները:
	Ռիսկային հարկ վճարողներին ծանուցումները տրամադրվում են էլեկտրոնային եղանակով՝ Հաշվետվությունների ներկայացման էլեկտրոնային համակարգի միջոցով (file-online.taxservice.am): Ինքնաշխատ եղանակով հարկ վճարողներին ծանուցումների տրամադրման կարգը սահմանված է ՀՀ ՊԵԿ նախագահի համապատասխան հրամանով:

	
	9. ՀՀ արտաքին առևտրի ազգային մեկ պատուհան հարթակի տրանսպորտային միջոցների մաքսային հայտարարագիր համակարգում ՀՀ տարածք մուտք գործող տրանսպորտային միջոցների վերաբերյալ ներառվող տվյալների ցանկը անհրաժեշտ է հստակեցնել՝ այդ թվում վարորդների վերաբերյալ տեղեկատվության վարումը իրականացնել ՀՀ կառավարության 19.12.2019թ․ 1849-ն որոշման համաձայն: Անձնական տվյալների պահպանումը պետք է նաև համապատասխանի միջազգային ստանդարտներին (ԵՄ անդամ երկրների քաղաքացիների դեպքում GDPR իրավական ակտ):
	Հարկ է նշել, որ ռազմավարական ծրագրում Տրանսպորտային միջոցների էլեկտրոնային մաքսային հայտարարագիր միջոցառմամբ նախատեսվում է ՀՀ արտաքին առևտրի ազգային մեկ պատուհան» հարթակում ներդնել նշված համակարգը, որը մաքսային մարմիններին հնարավորություն կտա առավել արդյունավետորեն հսկողություն իրականացնել ՀՀ տարածք մուտք գործող բեռնատար դատարկ տրանսպորտային միջոցների նկատմամբ: «Եվրասիական տնտեսական միության մաքսային օրենսգրքի մասին» պայմանագրի հավելված 1-ում ներկայացված ԵԱՏՄ մաքսային օրենսգրքի 105-րդ և 278-րդ հովածներին համապատասխան գործող` Մաքսային միության հանձնաժողովի` 2010 թվականի հոկտեմբերի 14-ի թիվ 422 որոշմամբ սահմանված է տրանսպորտային միջոցի մաքսային հայտարարագրի ձևը, ինչպես նաև դրա լրացման կարգը: Նշված որոշմամբ հստակ սահմանված են այն տվյալները, որոնք պետք է մուտք արվեն տրանսպորտային միջոցի հայտարարագրում: Միաժամանակ, ռազմավարական ծրագրով սահմանվում են նաև այն քայլերը, որոնք ուղղված են այդ համակարգի ներդրմանը: Այդ քայլերի շրջանակներում նախատեսվում է, մասնավորապես, մշակել համակարգի տեխնիկական առաջադրանքը, որը կներառի համակարգին ներկայացվող պահանջները, համակարգում մուտքագրման ենթակա տեղեկատվության ցանկը, այդ տեղեկատվության վարման ու պահպանման կարգը և այլն: Հետևաբար, տրանսպորտային միջոցների վերաբերյալ ներառվող տվյալների ցանկը տրանսպորտային միջոցների մաքսային հայտարարագիր համակարգի բաղադրիչներից է և սահմանվելու է Ռազմավարական ծրագրի հաստատումից հետո՝ սույն միջոցառման կատարմանն ուղղված աշխատանքների շրջանակներում` հիմք ընդունելով ԵԱՏՄ մաքսային օրենսդրության վերոնշյալ կարգավորումները:

	
	10.  2.1.14 կետով նախատեսվող Ռենտգենյան սարքավորումների միջոցով մաքսային տեսազննման արդյունքների երկարատև պահպանման և հեռահար դիտման համակարգի միջոցով մաքսային տեսազննմամբ մեկ վայրից հսկողություն իրականացման գործընթացը անհրաժեշտ է տեխնիկապես նկարագրել:
	Ֆինանսական նկատառումներից ելնելով՝ 2.1.14 կետը հանվել է ռազմավարական ծրագրից: 

	
	11. Ռազմավարության բյուջեում ֆինանսական գնահատականների ստացման մեթոդաբանության նկարագրությունը բացակայում է։ 
	ՀՀ կառավարության 05.10.2017թ. N 42 արձանագրային որոշմամբ հաստատված Պետական եկամուտների և ծախսերի վրա ազդեցություն ունեցող ռազմավարական փաստաթղթերի մշակման, ներկայացման և հսկողության իրականացման մեթոդական հրահանգով Ռազմավարական ծրագրում ֆինանսական գնահատականների ստացման մեթոդաբանության ներառումը նախատեսված չէ: 
Միաժամանակ, հայտնում ենք, որ, ընդհանուր առմամբ, ռազմավարական ծրագրով միջոցառումների ֆինանսական գնահատականները մոտավոր են և դրանց կազմման համար հիմք են ընդունվել մեզ հասանելի համանման համակարգերի, ծրագրային ապահովումների, ծառայությունների ու ապրանքների միջին շուկայական արժեքները կամ աշխատանքների վարձատրության միջին մեծությունները:
Միաժամանակ, 19.04.2019թ. թիվ 01/2-1/13602-2019 գրությամբ (ի կատարումն ՀՀ վարչապետի աշխատակազմի ղեկավարի 17.04.2019թ. N 02/08.2/18171-2019 գրությամբ ներկայացված ՀՀ վարչապետի հանձնարարականի` ՀՀ տրանսպորտի, կապի և տեղեկատվական տեխնոլոգիաների նախարարության իրավասությանը վերապահված՝ ՀՀ կառավարության հնգամյա ծրագրից բխող միջոցառումների ցանկի վերաբերյալ), hաշվի առնելով, որ ՀՀ ՊԵԿ կողմից ՏՏ ոլորտում բազմաթիվ նախագծեր են իրականացվում, ՀՀ տրանսպորտի, կապի և տեղեկատվական տեխնոլոգիաների նախարարությանն առաջարկվել է հնարավորության դեպքում տրամադրել ՏՏ նախագծերում նախատեսվող միջոցառումների համար անհրաժեշտ ֆինանսավորման հաշվարկի մեթոդաբանությունը, որի պատասխանը ՀՀ ՊԵԿ-ին չի տրամադրվել։


	ՀՀ կենտրոնական բանկ
18.06.2020թ.
08.3.3-07/000543-20
	Հայաստանի Հանրապետության կենտրոնական բանկն արդեն իսկ ներկայացրել է իր կարծիքը Հայաստանի Հանրապետության պետական եկամուտների կոմիտեի 2021-2025 թվականների զարգացման և վարչարարության բարելավման ռազմավարական ծրագրի վերաբերյալ, իսկ դրանում առաջարկվող փոփոխությունների նախագծի վերաբերյալ Հայաստանի Հանրապետության կենտրոնական բանկն առաջարկություններ և դիտողություններ չունի։
	Ընդունվել է ի գիտություն։

	Հայաստանի հաշվապահների և աուդիտորների ասոցիացիա
12.06.2020թ.․
թիվ Դ/13026-2020
	«Հայաստանի Հանրապետության պետական եկամուտների կոմիտեի 2021-2025 թվականների զարգացման և վարչարարության բարելավման ռազմավարական ծրագիրը հաստատելու և Հայաստանի Հանրապետության կառավարության 2019 թվականի դեկտեմբերի 12-ի N1830-Լ որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ Հայաստանի հաշվապահների և աուդիտորների ասոցացիան (ՀՀԱԱ) առաջարկություններ չունի։
	Ընդունվել է ի գիտություն։

	Հայաստանում Համաշխարհային բանկի գրասենյակ
16.06.2020թ.
	Քանի որ Հայաստանում Համաշխարհային բանկի գրասենյակի առաջարկությունը ներկայացվել է անգլերեն լեզվով, ստորև ներկայացվում է հայերեն թարգմանությունը:
Thanks for sharing the updated Tax administration Strategy for 2021-2025 with us and seek our comments.
 By a chat with your colleague, who prepared the draft and also on a general look to the contents of the strategy it became clear that the strategy mainly remained same with some editorial changes and some more elaboration and details sections, in particular on IT procedures of Tax administration. Also it is good and essential that the current strategy took into account the recent developments in the executive summary and hopefully it is reflected also in the short term objectives of the strategy. Annual updates will allow for further updates in the coming years if the current uncertain environment caused by covid-2019 deteriorated beyond 2020.
 Due to the fact that in this short time it is not possible to translate and ask our experts to comment on the details of it and since the major strategy remains same, and that we have already provided comments on the main document of the strategy as a general guidelines, therefore at this stage we don’t have any specific further comments.
(Շնորհակալություն Հարկային վարչարարության 2021-2025թթ. ռազմավարական ծրագիրը մեր կարծիքին ներկայացնելու համար:
Ռազմավարական ծրագրի բովանդակության ուսումնասիրությամբ կարելի է եզրակացնել, որ այն ընդհանուր առմամբ մեծ փոփոխությունների չի ենթարկվել, ներառում է որոշակի խմբագրական փոփխություններ ու լրամշակումներ՝ մասնավորապես Հարկային մարմնի ՏՏ գործընթացներին վերաբերող հատվածներում: Միաժամանակ, ողջունելի է այն հանգամանքը, որ ռազմավարական ծրագիրը հաշվի է առնում երջին ժամանակներում տեղի ունեցող փոփոխությունները, որն արտացոլված է նաև ռազմավարական ծրագրի կարճաժամկետ նպատակներում: Ռազմավարական ծրագրի ամենամյա վերանայմամբ հնարավորություն կստեղծվի համապատասխան փոփոխություններ կատաել նաև ռազմավարական ծրագրում այն պարագայում, եթե COVID -19 իր բացասական հետևանքներն ունենա 2020թ-ից հետո:
Քանի որ կարճ ժամանակահատվածում հնարավոր չէ թարգմանել ու մեր փորձագետների կարծիքը ստանալ ռազմավարական ծրագրի առանձին հատվածների վերաբերյալ, ինչպես նաև հաշվի առնելով այն հանգամանքը, որ ռազմավարական ծրագիրն, ընդհանուր առմամբ, մեծ փոփոխությունների չի ենթարկվել, և մենք մեր կարծիքն արդեն ներկայացրել ենք նախորդ ռազմավարական ծրագրի վերաբերյալ, ուստի այս փուլում մենք չունենք հատուկ առաջարկություններ ռազմավարական ծրագրի վերաբերյալ):
	Ընդունվել է ի գիտություն:

	Արժույթի միջազգային հիմնադրամի ներկայացուցչություն
	Առաջարկություն չի ներկայացվել:
	

	Հայաստանի Հանրապետությունում Մեծ Բրիտանիայի և Հյուսիսային Իռլանդիայի Միացյալ Թագավորության դեսպանություն
	Առաջարկություն չի ներկայացվել:
	

	ՄԱԿ-ի Զարգացման ծրագրի (UNDP) հայաստանյան գրասենյակ
	Առաջարկություն չի ներկայացվել:
	

	ՀՀ արդարադատության նախարարություն
30.06.2020թ.
թիվ 01/27.0.1/14192-2020
	«Հայաստանի Հանրապետության պետական եկամուտների կոմիտեի 2021-2025 թվականների զարգացման և վարչարարության բարելավման ռազմավարական ծրագիրը հաստատելու և Հայաստանի Հանրապետության կառավարության 2019 թվականի դեկտեմբերի 12-ի N 1830-Լ որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հարկ ենք համարում ներկայացնել հետևյալ դիտարկումներն ու առաջարկությունները.
1․ Առաջարկում ենք Նախագծի նախաբանում «Հայաստանի Հանրապետության Սահմանադրության՝ 2015 թվականի դեկտեմբերի 6-ի փոփոխություններով, 146-րդ հոդվածը,» բառերը փոխարինել «Հայաստանի Հանրապետության Սահմանդրության 146-րդ հոդվածը,» բառերով:
	Ընդունվել է: Որոշման նախագծում կատարվել է համապատասխան փոփոխություն:

	
	2․ Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջները՝ առաջարկում ենք Նախագծի նախաբանում ««Նորմատիվ իրավական ակտերի մասին»» բառերից հետո նշված «Հայաստանի Հանրապետության» բառերը հանել:
	Ընդունվել է: Որոշման նախագծից «Հայաստանի Հանրապետության» բառերը հանվել են:

	
	3․ Նախագծին կից ներկայացված «Հայաստանի Հանրապետության պետական եկամուտների կոմիտեի 2021-2025 թվականների զարգացման և վարչարարության բարելավման ռազմավարական ծրագիրը» վերտառությամբ հավելվածի (այսուհետ՝ Հավելված) 2-րդ կետում ամրագրված կարգավորումները առաջարկում ենք համարակալել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի պահանջները:
	Ընդունվել է: Ռազմավարական ծրագրի նախագծում կատարվել է համապատասխան փոփոխություն:

	
	4․ Առաջարկում ենք վերանայել Նախագծին կից ներկայացված հավելվածի 5-րդ կետում ռազմավարական նպատակները սահմանող ենթակետերի համարակումը:
	Ընդունվել է: Ռազմավարական ծրագրի նախագծում կատարվել է համապատասխան փոփոխություն:

	
	5․ Նախագծին կից ներկայացված Հավելվածի 5-րդ կետի՝ երրորդ ռազմավարական նպատակը սահմանող 2-րդ ենթակետի «թ» պարբերությունում «ապահովել ՊԵԿ մաքսային մարմինները» բառերը առաջարկում ենք փոխարինել «ապահովել ՊԵԿ մաքսային մարմիններին» բառերով:
	Ընդունվել է: Ռազմավարական ծրագրի նախագծում կատարվել է համապատասխան փոփոխություն:

	
	6․ Առաջարկում ենք վերանայել Նախագծին կից ներկայացված հավելվածի 18-19-րդ էջերում ամրագրված կարգավորումների համարակալումը:
	Ընդունվել է: Ռազմավարական ծրագրի նախագծում կատարվել է համապատասխան փոփոխություն:

	
	7․ Նախագծին կից ներկայացված հավելվածի 32-րդ էջում հստակեցման կարիք ունի «Հարկային ծառայության ներկա իրավիճակը, մարտահրավերները՝» բառերի կիրառման նպատակը՝ նկատի ունենալով այն հանգամանքը, որ նշված բառերից հետո հարկային ծառայության ներկա իրավիճակը, մարտահրավերները բացահայտող կարգավորումներ առկա չեն:
	Ընդունվել է: «Հարկային ծառայության ներկա իրավիճակը, մարտահրավերները՝» բառերը հանվել են ռազմավարական ծրագրի նախագծից:

	
	8․ Նախագծին կից ներկայացված Հավելվածի «Հարկային ընթացակարգերի ավտոմատացումը» վերտառությամբ 2.3-րդ բաժնի 12-րդ կետի 2-րդ ենթակետի համաձայն՝ հաշվետվությունների էլեկտրոնային եղանակով ներկայացման համակարգը հնարավորություն է ընձեռում հաշվետվություններն առանց թղթային կրիչի վրա տեղադրելու, ֆիզիկապես հարկային մարմին ուղարկելու, առձեռն կամ այլ կերպ հասցնելու` ներկայացնել ժամանակակից էլեկտրոնային տեխնոլոգիաների կիրառմամբ: Էլեկտրոնային եղանակով հաշվետվությունների ներկայացման գործընթացն իրականացվում է էլեկտրոնային ստորագրությամբ։ 
Այս առումով առաջարկում ենք Նախագծին կից ներկայացված Հավելվածի 2.3-րդ բաժնի 12-րդ կետի 2-րդ ենթակետում «առանց թղթային կրիչի վրա տեղադրելու,» բառերից հետո նշված «ֆիզիկապես հարկային մարմին ուղարկելու» բառերը հանել՝ նկատի ունենալով այն հանգամանքը, որ Նախագծին կից ներկայացված Հավելվածի 2.3-րդ բաժնի 12-րդ կետի 2-րդ ենթակետով սահմանված կարգավորմամբ արդեն իսկ նշվում է հաշվետվություններն առձեռն կամ այլ կերպ հասցնելու մասին:
Դիտարկումը վերաբերելի է նաև նախագծի համանման մյուս կարգավորումներին:
	Ընդունվել է: «ֆիզիկապես հարկային մարմին ուղարկելու» բառերը հանվել են ռազմավարական ծրագրի նախագծից:

	
	9․ Նախագծին կից ներկայացված հավելվածի 1.1.4-րդ կետի 1-ին ենթակետի համաձայն՝ հարկային մարմինը այլ գերատեսչություններից հարկման համար կարևոր նշանակություն ունեցող տեղեկությունները ստանում է գործարքների իրականացմանը հաջորդող ժամանակահատվածներում և «Mulberry» փաստաթղթաշրջանառության համակարգի միջոցով, իսկ հարկման տեսանկյունից էական նշանակություն ունեցող առանձին տեղեկություններ ընդհանրապես չեն ստացվում, ուստի սույն միջոցառման շրջանակներում նախատեսվում է այլ գերատեսչություններում առկա և հարկման համար կարևոր նշանակություն ունեցող տեղեկությունների հասանելիության ապահովում հարկային մարմնի համար:
Այս առումով առաջակում ենք Նախագծին կից ներկայացված հավելվածի 1.1.4-րդ կետի 1-ին ենթակետում հստակեցնել, թե որոնք են հարկման համար կարևոր նշանակություն ունեցող առանձին տեղեկությունները:
	Ընդունվել է: Ռազմավարական ծրագրի նախագծի 1.1.4-րդ կետի 1-ին ենթակետում հստակեցվել է, որ խոսքը վերաբերում է ՀՀ հարկային օրենսգրքի 350-րդ հոդվածով նախատեսված հարկային հսկողության ընթացքում օգտագործվող՝ այլ գերատեսչություններում առկա և հարկման համար կարևոր նշանակություն ունեցող տեղեկություններին:
 

	
	10․ Նախագծին կից ներկայացված Հավելվածի 1.1.8-րդ կետում և Հավելվածի համանման կարգավորումներ պարունակող այլ դրույթներում առաջարկում ենք ապահովել «մեքենայացված» և «ավտոմատացված» բառերի միատեսակ կիրառությունը՝ հիմք ընդունելով «Նորմատիվ իրավական ակտերի մասին» օրենքի 15-րդ հոդվածի պահանջները:
	Ռազմավարական ծրագրի նախագծում «մեքենայացված» բառը կիրառվում է միայն «machine learning»՝ «մեքենայական ուսուցում» միջոցառման մեջ. այն տեղեկատվական տեխնոլոգիաների ոլորտում կիրառվող հասկացություն է, իսկ ռազմավարական ծրագրի մյուս միջոցառումներով նախատեսված կարգավորումներում առավել կիրառելի է «ավտոմատացում» բառը: 

	
	11․ Նախագծին կից ներկայացված Հավելվածի 1.1.10-րդ կետի 2-րդ ենթակետի «գ» պարբերությունում որպես անհրաժեշտ միջոցառում նշվում է նաև տեխնիկական առաջադրանքի մշակումը և ՊԵԿ էլեկտրոնային կառավարման համակարգի զարգացման և կատարելագործման խորհրդի կողմից հաստատումը:
Այս առումով առաջարկում ենք հստակեցնել, թե ինչ ակտով է հաստատվելու տեխնիկական առաջադրանքի մշակումը: Նույն դիտարկումը վերաբերելի է նաև Նախագծին կից ներկայացված հավելվածում առկա համանման մյուս կարգավորումներին:
	Ընդունվել է: Ռազմավարական ծրագրի նախագծի տվյալ, ինչպես նաև համանման բոլոր կարգավորումներում հստակեցվել է, որ նախատեսվում է տեխնիկական առաջադրանքի հաստատում՝ ՊԵԿ էլեկտրոնային կառավարման համակարգի զարգացման և կատարելագործման խորհրդի որոշման հիման վրա՝ ՊԵԿ նախագահի հրամանով: 

	
	12․ Նախագծին կից ներկայացված հավելվածի 1.1.11-րդ կետի 1-ին և 2-րդ ենթակետերի ա, բ, գ պարբերությունների համարները առաջարկում ենք տեքստից առանձնացնել միջակետերով:
	Ընդունվել է: Ռազմավարական ծրագրի նախագծում կատարվել է համապատասխան փոփոխություն:

	
	13․ Նախագծին կից ներկայացված Հավելվածի 1.1.13-րդ կետի 3-րդ ենթակետում «օպերատիվ հետախուզության գործունեություն» բառերն առաջարկում ենք փոխարինել «օպերատիվ հետախուզական գործունեություն» բառերով՝ հիմք ընդունելով «Օպերատիվ հետախուղական գործունեության» մասին օրենքի կարգավորումները:
	Ընդունվել է: Ռազմավարական ծրագրի նախագծում կատարվել է համապատասխան փոփոխություն:

	
	14․ Նախագծին կից ներկայացված հավելվածի 1.1.18-րդ կետի 1-ին ենթակետի «ա» պարբերությամբ նախատեսվում է, որ այն դեպքում, երբ հարկ վճարողի կողմից ներկայացված ներմուծման հարկային հայտարարագիրը և հայտարարությունը լրացված չեն կարգին համապատասխան և (կամ) լրացված են սխալներով, ապա մերժումն իրականացվի ձեռքի միջամտությամբ փաստաթղթերի ստուգման ընթացքում, իսկ անուղղակի հարկերը վճարված չլինելու դեպքում հայտարարության մերժումն իրականացվի ինքնաշխատ 11-րդ աշխատանքային օրը (հաշվի առնելով 10-րդ աշխատանքային օրվա վճարումը) 10-րդ աշխատանքային օրվա ամսաթվով` հարկ վճարողին էլեկտրոնային տեսքով ուղարկելով համապատասխան ծանուցում:
Այս առումով առաջարկում ենք Նախագծին կից ներկայացված հավելվածի 1.1.18-րդ կետի 1-ին ենթակետի «ա» պարբերությունում վերանայել «ձեռքի միջամտությամբ մերժում» եզրույթի կիրառումը՝ նկատի ունենալով այն հանգամանքը, որ սահմանված կարգավորումից պարզ չէ, թե ինչի մասին է խոսքը:
	Ընդունվել է: Ռազմավարական ծրագրի նախագծի տվյալ միջոցառման մեջ «ձեռքի միջամտությամբ» բառերը փոխարինվել են «սպասարկման գործառույթ իրականացնող աշխատակցի կողմից» բառերով:

	
	15․ Նախագծին կից ներկայացված հավելվածի 1.1.18-րդ կետի 1-ին ենթակետի համաձայն՝ ներմուծման հարկային հայտարարագիրը և ապրանքների ներմուծման և անուղղակի հարկերի վճարման մասին ներմուծողի լրացրած հայտարարությունը (այսուհետ՝ հայտարարություն) էլեկտրոնային եղանակով ներկայացվելուց հետո սպասարկման գործառույթ իրականացնող աշխատակցի կողմից 10 աշխատանքային օրվա ընթացքում ստուգվում է լրացման կարգին համապատասխանությունը և անուղղակի հարկերի վճարված լինելու փաստը, այնուհետև հարկ վճարողին էլեկտրոնային եղանակով ուղարկվում է անուղղակի հարկերի վճարման (հարկազատման կամ հարկային պարտավորությունների կատարման այլ կարգի) փաստի հաստատման կամ փաստի հաստատումը մերժելու վերաբերյալ ծանուցում:
Այս առումով նկատի ունենալով այն հանգամանքը, որ Նախագծին կից ներկայացված հավելվածի 1.1.18-րդ կետի 1-ին ենթակետի բովանդակությունից պարզ չէ թե ինչ լրացման կարգի մասին է խոսքը, առաջարկում ենք հստակեցնել սահմանված կարգավորումը:
	Ընդունվել է: Ռազմավարական ծրագրի նախագծի տվյալ միջոցառման 1-ին ենթակետում «ստուգվում է» բառից հետո լրացվել է «հայտարարության» բառը:

	
	16․ Նախագծին կից ներկայացված Հավելվածի 1.2.2-րդ կետի 1-ին ենթակետով առաջարկվում է ՊԵԿ հարկային մարմնի աշխատանքի կազմակերպումն իրականացնել նախագծերի կառավարման սկզբունքով: Այս դեպքում որոշակի ժամանակահատվածով ստեղծվում է «նպատակային» հարկային մարմին, նշանակվում է դրա ղեկավարը և աշխատակիցները, կազմվում է հստակ աշխատանքային պլան, որոշվում է հարկային մարմնի հարկ վճարողների զանգվածը: Նախագիծը իրականացնելուց հետո գնահատվում է «նպատակային» հարկային մարմնի աշխատանքը, խրախուսվում են լավագույն աշխատողները, վատ աշխատողները ստանում են համապատասխան գնահատականներ կամ ազատվում են աշխատանքից:
Այս առումով առաջարկում ենք Նախագծին կից ներկայացված Հավելվածի 1.2.2-րդ կետի 1-ին ենթակետում վերանայել «վատ աշխատողներ» եզրույթի կիրառումը: Սահմանված կարգավորումը անհրաժեշտ է դիտարկել ՀՀ աշխատանքային օրենսգրքի կարգավորումների շրջանակներում:
	Ընդունվել է: Ռազմավարական ծրագրի նախագծում «վատ աշխատողներ» եզրույթը փոխարինվել է «ծառայողական պարտականությունները ոչ պատշաճ կատարած աշխատողներ» եզրույթով:

	
	17․ Նախագծին կից ներկայացված Հավելվածի 2.1.4-րդ կետի 1-ին ենթակետի համաձայն` ելնելով ՀՀ կառավարության 2019թ. ծրագրի և ԱՀԿ Առևտրի դյուրացումը համաձայնագրի նպատակներից` (գործարարության համար խոչընդոտ հանդիսացող կարգավորումների վերացում, մաքսային քաղաքականության պարզեցում, արտաքին առևտրի համար բարենպաստ միջավայրի հաստատում) անհրաժեշտ է պարզեցնել մաքսային գործառնությունները, արագացնել մաքսային ընթացակարգերով բացթողումը, բարձրացնել մաքսային ծառայության կողմից իրականացվող գործառնությունների մակարդակը և բոլոր տնտեսավարողների համար կիրառել ստանդարտացված գործելակերպ: Անհրաժեշտ է պարզեցնել մաքսային վճարների հաշվարկման գործընթացը՝ տնտեսավարողներին հնարավորություն տալով նախօրոք հաշվարկել առևտրի ծախսերը:
Այս առումով անհրաժեշտ է հստակցենել, թե խոսքը ՀՀ կառավարության 2019 թվականի որ ծրագրի մասին է:
	Ընդունվել է: Ռազմավարական ծրագրի նախագծի 2.1.4 կետում հստակեցվել է ՀՀ կառավարության ծրագիրը, այն է՝ ՀՀ կառավարության 08.02.2019թ. N65-Ա որոշմամբ հավանության արժանացած ՀՀ կառավարության ծրագիրը: 

	
	18․ Նախագծին կից ներկայացված հավելվածի 2.1.14-րդ կետի 1-ին և 2-րդ ենթակետերում առաջարկում ենք վերանայել «օրենսդրական կարգավորումների գույքագրում» բառերի կիրառումը:
	Ընդունվել է: Ռազմավարական ծրագրի նախագծում «օրենսդրական կարգավորումների գույքագրում» բառերը փոխարինվել են «օրենսդրական կարգավորումների ուսումնասիրում» բառերով:

	
	19․ Նախագծին կից ներկայացված հավելվածի 3.2.7-րդ կետի 3-րդ ենթակետի «գ» պարբերությունում հստակեցման կարիք ունի «մուտքագրման սկզբունքի խորացում» եզրույթի կիրառումը, քանի որ նշված կարգավորումից հասկանալի չէ թե խոսքը ինչ սկզբունքի մասին է:
	Ընդունվել է: Ռազմավարական ծրագրի նախագծի 3.2.7 կետում «մուտքագրման սկզբունքի խորացում» եզրույթը փոխարինվել է «էլեկտրոնային կառավարման համակարգերում տվյալների մեկանգամյա հաշվառման սկզբունք» եզրույթով:

	
	20․ Առաջարկում ենք Նախագծին կից ներկայացված Հավելվածով սահմանել միջոցառումների իրականացման հստակ ժամանակացույց, քանի որ հասկանալի չէ, թե կոնկրետ որ միջոցառումը ինչ ժամանակահատվածում է իրականացվելու:
	Ընդունվել է: Ռազմավարական ծրագրի նախագծում ներկայացվում է նաև միջոցառումների կատարման ժամանակացույցը:

	
	21․ Առաջարկում ենք ընդհանուր առմամբ վերանայել Նախագծին կից ներկայացված Հավելվածով առաջարկվող կարգավորումների համարակալումները` դրանք համապատասխանեցնելով «Նորմատիվ իրավական ակտերի մասին» օրենքի պահանջներին:
	Ընդունվել է: Ռազմավարական ծրագրի նախագծում կատարվել են համապատասխան փոփոխություններ:




